Emir Kusturica & The No Smoking Orchestra

Musicalmente a banda –integrada na súa totalidade por músicos da ex Yugoslavia- é unha extensión da variedade e fragmentación dos Balcáns, cun espírito de rock and roll que convoca  ao seu arredor correntes que proveñen do jazz, o folk ou a música xitana, cunha notoria presenza de ritmos centroeuropeos, como a polca, e incluso árabes, produto da presenza islámica na rexión.
A No Smoking Orchestra, compositores e intérpretes das bandas sonoras das últimas películas de Emir Kusturica, participaron entre finais de xuño e mediados de xullo nas representacións da opera punk “O tempo dos Xitanos” na Opera das Bastilla de Paris. A posta en escea era de Emir Kusturica, e a música que foi interpretada pola No Smoking Orchestra xunto a Garbage Serbian Philarmonic Orchestra, foi composta por Dejan Sparavalo, Nenad Jankovic, Sribor e Emir Kusturika. 

Esta readaptación para ópera da película coa que Emir Kusturica gañou o premio ao mellor director no Festival de Cannes de 1989, aparece no novo disco da banda, que saíu ao mercado en setembro 2007 co mesmo título, Time of the Gypsies.

Emir Kusturika e a No Smoking Orchestra, coa súa formación habitual, volven á carratera e estarán de novo en xira a longo de todo este ano, cun repertorio que incluirá temas das bandas sonoras das películas de “Gato negro, gato branco” e “A vida é un milagre”, ademais dunha adaptación de “Unza unza”, para o o escenario, das composicións da ópera “O tempo dos Xitanos”, e sen dúbida, dalgúns títulos da banda sonora do novo largometraxe de Emir Kusturika. 
A No Smoking Orchestra é unha banda creada na convulsionada Saraxevo de 1980 por Nelle Karajlic, quen orixinalmente pensaba facer daquela unha agrupación anarco-punk, pero sen esquecer nunca as súas raíces. Hoxe, a cabeza visible da banda é Emir Kusturica –coñecido en occidente pola súa actividade cinematográfica-, quen se uniu ao grupo por vez primeira en 1986 como baixista.  A consagración de Kusturica como cineasta chegaría con “Tempo dos Xitanos” (1989), unha historia de amor e (des)lealtaldes que xira arredor dun clan de Zíngaros mafiosos. A cinta resume o mellor do estilo de Kusta, como habitualmente lle chaman a Kusturica, poderosamente sensible e orixinal. 











